
 
        

 
                                                            

 

 

NOVIDADES NO PROCESO DE AVALIACIÓN, PROMOCIÓN E 

TITULACIÓN NA ESO 
(ORDE do 25 de xaneiro de 2022, pola que se actualiza a normativa de avaliación nas ensinanzas de 

educación primaria, de educación secundaria obrigatoria e de bacharelato no sistema educativo de 

Galicia) 

 

Estimadas familias 

 Como moitos xa ben saberedes, este curso comezou cunha normativa e rematará con 

outra distinta. O curso deu comezo cunha previsión de que a convocatoria extraordinaria do mes 

de setembro desaparecía e se trasladaba a finais do mes de xuño. No mes de xaneiro a 

administración modificou esa norma e regulou a desaparición da convocatoria extraordinaria, 

adaptándose á nova lei do ensino que entra en vigor, a LOMLOE. É por iso que vos queremos 

transmitir información relativa ao cambio na normativa que regula o ensino en Educación 

Secundaria e Bacharelato, posto que afecta á avaliación final no actual curso 2021-22. Nesta circular 

achegamos un breve resumo das modificacións e cambios que se fan operativos no presente curso, 

así como a ligazón á Orde do 25 de xaneiro que regula estes cambios no ensino secundario 

obrigatorio. 

 

AVALIACIÓN NA ESO 

➢ Desaparece a convocatoria extraordinaria, quedando só una convocatoria final ordinaria. 

➢ Haberá 3 avaliacións parciais: 1ª, 2ª e 3ª (a sesión de avaliación da 3ª realizarase a partir do 6 de 
xuño) 

➢ O período de tempo comprendido entre a terceira avaliación parcial e a avaliación final dedicarase 

a actividades de apoio, reforzo, recuperación, ampliación e titoría. 

➢ Avaliación final a partir do 23 de xuño onde se tomarán todas as decisións con respecto á 

promoción e titulación. 

 

PROMOCIÓN NA ESO: 

➢ Promocionará ao seguinte curso o alumnado que aprobe todo. 

➢ Promocionará ao seguinte curso o alumnado que teña avaliación negativa nunha ou dúas materias, 

incluídas as        materias pendentes ou non superadas dos cursos anteriores. 

➢ No resto dos casos o equipo docente poderá decidir a promoción sempre que: 

o A media aritmética de todas as materias nas que estea matriculado/a                      sexa igual ou superior 

a 5 

o Que o equipo docente considere que: 

▪ A natureza das materias non superadas lle permiten seguir con    éxito o curso 

seguinte 

▪ Ten expectativas favorables de recuperación 

▪ Dita promoción beneficiará a súa evolución académica. 

 

 

           QUE SUCEDE NO CASO DE QUE UN ALUMNO/A PROMOCIONE DE CURSO E TEÑA MATERIAS SEN 
SUPERAR OU APROBAR? 

➢ O equipo docente implicado deseñará un plan de reforzo en cada unha desas materias (artigo 51 da 
Orde do 8 de setembro de 2021) 

 



           QUE SUCEDE NO CASO DE QUE UN ALUMNO/A  NON PROMOCIONE OU REPITA CURSO? 

➢ Só se poderá repetir 2 veces, como máximo, en toda a etapa de escolarización obrigatoria (primaria 

e secundaria). 

➢ Alumnado con necesidades educativas especiais poderá prolongar un curso adicional a súa 

escolarización. 

➢ De forma excepcional poderase permanecer un ano máis en 4ºESO, aínda que se esgotara o máximo 
de permanencia (sempre e cando o equipo docente o considere) 

 
TITULACIÓN NA ESO: 

➢ Titulará o alumnado que supere ou aprobe todas as materias na avaliación final de 4º de ESO. 

➢ No resto dos casos o equipo docente poderá decidir a titulación sempre que se  cumpran todas estas 

condicións: 

▪ A media aritmética de todas as materias nas que estea matriculado/a                                                    nese ano 

sexa igual ou superior a 5 

▪ Que a xuízo do equipo docente o/a alumno/a adquiriu as competencias  establecidas. 

▪ Que a xuízo do equipo docente a alumna ou o alumno alcanzou os   obxectivos 

da etapa. 

 
CONSELLO ORIENTADOR NA ESO: 

➢ En 2º e 4º de ESO 

➢ No caso de que se decida orientar ao alumno/a cara FPB ou Diversificación curricular. 

 
 
 

Para máis información podedes ler a Orde do 25 de xaneiro do 2022 pola que se regula avaliación final 

en ESO na seguinte ligazón ao DOG: 

https://www.edu.xunta.gal/portal/sites/web/files/anunciog0598-260122-0001_gl.pdf 

 

 

Recibide un cordial saúdo 

                                                              

                                                        O Equipo Directivo 

 

 

https://www.edu.xunta.gal/portal/sites/web/files/anunciog0598-260122-0001_gl.pdf

